
Enghraifft ddarluniadol 1

h

ol -l

Defnyddiwyd yr enghraifft uchod yng ngwers Blwyddyn 7, dosbarth gallu canolog. Ffocws y wers oedd cyflwyno rhifau cysefin ac yna adolygu rhifau arbennig (felly cynnwys y gwersi blaenorol). Dewisais i baratoi
tasg datrys problem i'r dosbarth ar gyfer y wers yma. Dewisais hyn oherwydd argymhellwyd gan fy mentor ac roedd yn dasg hwyl i'r disgyblion. Roedd y dasg yma'n datblygu llythrennedd y disgyblion mewn mwy
nag un ffordd. Roeddent yn cydweithio ac yn cyfathrebu mewn parau er mwyn datrys y problemau ynghyd a'r angen i ddarllen y cwestiynau geiriol yn ofalus. Hefyd roedd rhaid iddynt ddefnyddio c6d er mwyn
darganfod y llythrennau o'r geiriau ac yna datrys yr anagramau. Awgrymodd Miller (1993, dyfynnwyd gan Steinhilber (2011, tud. 9)) dylai athrawon mathemateg cysylltu iaith gyfarwydd, cyd-destunau bywyd go iawn,
iaith fathemategol ffurfiol a thriniaeth symbolaidd wrth integreiddio mathemateg a llythrennedd. Roedd y gweithgaredd yn effeithiol oherwydd amlygwyd gwendidau rhai o'r dosbarth oherwydd roedd nifer yn gofyn am

gymorth yn aml. Wrth edrych nél ar y wers, gallwn fod wedi esbonio'r dasg yn well cyn iddynt ddechrau trwy ddweud wrthynt am ddarllen y cwestiynau'n ofalus. Er hyn, gellir dadlau fy mod wedi neud y peth iawn i

wella eu hannibyniaeth ac i'w gorfodi i ddarllen y cwestiynau a chyflawni'r gwaith heb ormod o arweiniad.

Enghraifft ddarluniadol 2

Mae'r enghraifft uchod yn dangos gweithgaredd gwaith grwp ar gyfer dosbarth Blwyddyn 10 gallu uchel. Thema'r wers oedd i ddefnyddio trigonometreg gyda siapau 3D. Roedd y gweithgare dd yn cynnwys cwestiwn geiriol/datrys
problem o gyn-bapur arholiad. Trafodais y weithgaredd yma gyda fy mentor dosbarth a dywed bu'r disgyblion yn mwynhau'r sialens. Mae adroddi ad gan National Numeracy (2019, tud. 23) yn dweud bod rhaid cysylltu mathemateg
gyda bywyd go iawn er mwyn dangos bod ganddo bwrpas. Rwyf wedi sicrhau bo'r cwestiwn uchod yn defnyddio'r sgiliau maent wedi dysgu o drigonometreg er mwyn datrys problem sydd yn berthnasol i gyd-destun bywyd go iawn
gyda gweithio allan arwynebedd yr arwyneb o'r darn o siocled Dairy Milk a'r cost. Gweithiodd y gweithgaredd yn dda oherwydd r oedd yn ddigon heriol i'r dosbarth ac roedd yn profi a datblygu eu sgiliau rhifedd yn dda.

Enghraifft ddarluniadol 3

Mae Wilf yn meddwl am rif, x.

Mae Wilf yn meddwl am rif, x.

Mae ei chwaer yn dweud os bydd Wilf yn tynnu 6 o rif ac yn lluosi't rhif newydd hwn &'r rhif
y meddyliodd amdano gyntaf, bydd e'n cael yr ateb -5,

Defryddiwch y wybodaath hon | wneud y canlynol
+  darganfod hafaliad cwadratig ar y ffurf " +ax+ b =10, a
= trwy hynny, datrys yr hafaliad i ddarganfod gwerthoedd posibl x. 6]

Mae'r enghraifft uchod yn dangos gweithgaredd grwp gyda dosbarth gallu uchel Blwyddyn 10. Penderfynais gyda fy mentor i baratoi'r weithgaredd yma oherwydd roedd yn weithgaredd heriol i'r dosbarth a byddent yn mwynhau gweithio

gyda'u gilydd i ddatrys y problem. Yr ysbrydoliaeth am y weithgaredd uchod oedd beth ddywed Donaldson (2015, tud. 39), lle esboniwyd bod llythrennedd yn briodas rhwng sgiliau iaith a sgiliau pynciol, yn yr achos yma mathemateg.

Mae'r enghraifft yma'n dangos yr angen am sgiliau iaith a sgiliau mathemategol wedi'u cydblethu er mwyn datrys y problem. Defnyddiais gwestiwn cyn-bapur, ac mae'r cwestiwn yn defnyddio termau mathemategol cymhleth sy'n galluogi

datblygiad o sgiliau llythrennedd mathemategol. Gallwch ddadlau bo'r gweithgaredd yma hefyd yn datblygu sgiliau rhifedd oherwydd mae'n cysylltu mathemateg gyda bywyd go iawn. Roedd y gweithgaredd wedi gweithio'n llwyddiannus

oherwydd roedd rhan fwyaf o'r dosbarth angen cymorth gyda'r broblem ac felly'n awgrymu bo'r gweithgaredd yn ddigon heriol iddynt. Doedd y cwestiwn ddim yn rhy heriol oherwydd mae'n gwestiwn cyn-bapur arholiad.

Defnyddio asesu ar gyfer egwyddorion dysgu

Enghraifft ddarluniadol 1

Cynnig Cyntaf N6l i'r cynnig cyntaf
Beth sy'n fwy? Beth sy'n fwy?
2 Kg neu 4 pwys 2 Kg neu 4 pwys

Y ddau'n
hafal

Y ddau'n
hafal

Defnyddiais yr adnodd yma mewn gwers gyda dosbarth Blwyddyn 8 set gallu canolog. Topig y wers oedd i gyfnewid rhwng cilogramau a pwysau. Mae'r llun ar y chwith yn dynodi ‘Cynnig Cyntaf' lle

gofynnais i'r dosbarth i ddangos y cerdyn lliw o'r ateb meddylion nhw oedd yr un cywir i'r cwestiwn. Ar 6l rhoi amser iddynt dyfalu'r ateb, gofynnais iddynt ddangos eu cerdiau. Roedd hyn wedi rhoi syniad i

mi o ddealltwriaeth y dosbarth am beth roeddent am wneud yn y dosbarth yn syth. Yna, ar ddiwedd y wers, dychwelais nél i'r cynnig cyntaf a gwneud yr un gweithgaredd eto, a disgwyl bod pawb yn gallu

ateb y cwestiwn yn gywir. Roedd hyn yn ffordd dda o asesu faint dysgodd y plant yn ystod y wers ynghyd & gwneud y disgyblion yn ymwybodol o'u cynnydd yn ystod y wers. Mae Broadfoot et al. (1999, tud.

5) yn trafod bod rhaid i asesu ar gyfer dysgu cynnwys y myfyrwyr, felly i'w ddarparu gyda gwybodaeth am sut maent yn gwneud ac i arwain eu hymdrechion nhw. Roedd y gweithgaredd yma wedi galluogi i

mi asesu ar gyfer dysgu yn syth.

Enghraifft ddarluniadol 2

+ Symud ymlaen (7 enghreifftiau - =nde ar g iad i wers. « Bwerdd geeyn
Cyfiwyno topig v wers. Dweud bod + Gwneud graff a thabl yn ey Iyfrau. rhyngweithiol
‘“’:::‘: a v * Ateb cwestiynau gefynmwyd. * Lyfrau
> * cyfrannu i weithgsredd v wal. « Teflan wal
« Gluds taflen ymarfer unigol mewn « Taflan ymarfar
acyna aeb. « Prennaumasur
« Gwrande | ddatrysisd y cwestymau « ghud
= marcia. |
*  naynd trany’r snghraiffc cyntaf yn T
unigngyrchel, anwain v dysgu.
Dweud wrthynt i s bod
rhzid | v Er sy
Ihyfrau a byddaf yn helpu gyda'r
graddfz. Dweud bo'r amider pob tro
¥n mynd aryr ochr {chelin ¥, gafyn
o5 maent yn gwybod beth mae'
pwynt {ddim yn cael eu grarpio}
Cofie dweed am is-deitlau a theitl.
* Symud ymilaen i'r wal Rhoi riyw 2-
Smunud ar gyfer pob cwestiwn. Pan
yn casl sylw pawb i fynd dros ateb v
. au ofyn i un nam
1. Sicrhau bod p
yn deall yr ste
. ardl
ymark: Fyn iddynt i ludo’r
mewin i'w llyfrau ac yna dechra
wn. Sicrhzu eu bod
th ac yn cywiro
Sesivn Gloi *
nateh v iyt o Lyfrau
neud hyn ac yna trafod fel dosbarth * shud
beth gall yr atebion fod.

Yn ystod y wers yma gyda Blwyddyn 9 set gallu ganolog, rhoddais weithgaredd y wal iddynt. Wrth gyflawni'r gweithgaredd yma, roedd rhaid i'r

disgyblion mynd tuag at y wal mewn parau i gwblhau taflen a oedd ar y wal. Topig y wers oedd llunio a dehongli diagramau amid er. Roedd y

gweithgaredd yma yn fy ngalluogi i asesu dealltwriaeth y dosbarth yn haws gan fod gwaith pawb yn fwy gweladwy. Hefyd casglais wybodaeth am

ddealltwriaeth y disgyblion wrth ofyn am atebion wrthynt. Penderfynais i wneud y gweithgaredd yma oherwydd roeddwn wedi gweld fy mentory

defnyddio’r un gweithgaredd mewn gwersi blaenorol ac roedd wedi gweithio'n liwyddiannus iawn ar nifer o achlysuron. Gweithiod d y gweithgaredd

yma'n dda oherwydd rhoddwyd gwybodaeth i mi am ddealltwriaeth y dosbarth yn effeithiol. Ar 6l y dasg, roeddwn yn ymwybodol o lefel dealltwriaeth y

dosbarth. Roeddent wedi cwblhau'r gweithgaredd yn dda ac roedd y rhan fwyaf o'r dosbarth wedi buddio o'r gweithgaredd yn dda.

Enghraifft ddarluniadol 3

Byrddau Gwyn A

Beth yw 5 milltir mewn km?

Mae'r enghraifft uchod yn dangos gweithgaredd gwnes i yn ystod gwers gyda dosbarth Blwyddyn 8 gallu-canolog. Thema'r wers oedd cyfnewid rhwng
unedau metrig o bellter. Y gweithgaredd mae'r enghraifft uchod yn cyfeirio at yw defnyddio byrddau gwyn. Ar 61 mynd dros enghreifftiau, symudais ymlaen
i'r gweithgaredd yma lle mae'r disgyblion i gyd yn defnyddio byrddau gwyn bach er mwyn ateb y cwestiwn sydd ar y bwrdd ar y blaen. Defnyddiais y
gweithgaredd yma oherwydd rwyf wedi arsylwi nifer o wersi mathemateg lle mae'r gweithgaredd yma wedi bod yn effeithiol iawn er mwyn asesu ar gyfer
dysgu trwy asesu lefel dealltwriaeth y disgyblion yn hawdd ac yn gyflym. Defnyddir y gweithgaredd yma yn aml iawn gan athrawon mathemateg yr ysgol,
felly roeddwn eisiau cynnwys hyn a cheisio hyn fy hunain. Roedd y gweithgaredd yn effeithiol iawn oherwydd uwch-oleuwyd pa ddisgyblion oedd yn deall y
gwaith a pha rhai oedd ddim. Un anfantais i'r dull yma yw bo'r disgyblion yn gallu copio atebion ei gilydd yn had iawn, felly mae rhaid i mi fod yn fwy
gwyliadwrus am y disgyblion sy'n copio ac felly yn ystyried hyn. Mae'n ffordd dda o asesu ar gyfer dysgu oherwydd mae'n rhoi adborth i mi ar gynnydd a

dealltwriaeth y disgyblion a hefyd effeithlonrwydd fy addysgeg yn y wers honno.

ECAD6008 Tudalen 5



Gosod tasgau a dewis adnoddau sy'n adeiladu ar wybodaeth a phrofiad
blaenorol ac yn ennyn diddordeb

Enghraifft ddarluniadol 1

i
———

Mae'r enghraifft uchod yn dangos gweithgaredd o wers Blwyddyn 7 set gallu ganolog. Thema'r wers oedd cyflwyno rhifau cysefin i'r dosbarth ac yna adolygu gwaith ar rifau arbennig. Mae'r gweithgaredd uchod yn un datrys problem
sy'n adolygu gwaith y gwersi blaenorol. Dewisais i neud y dasg uchod oherwydd dywed fy mentor bu'n ddelfrydol os gallai creu gweithgaredd sy'n adolygu popeth roedd y dosbarth wedi gwneud ar rifau arbennig a hefyd neud y dasg
yn un diddorol a hwyl i'r dosbarth. Dewisais i gysylitu'r dasg i I'm a Celebrity oherwydd roedd yn berthnasol i beth roedd ar y teledu ar y pryd ac roedd yn denu diddordeb y disgyblion. Gweithiodd y dasg yn dda oherwydd roedd wedi
amlinellu a dangos faint roedd y disgyblion yn gallu cofio o'r gwersi blaenorol yn dda. Roedd hyn yn amlwg oherwydd roedd llawer yn gofyn am gymorth am rai o'r termau mathemategol roeddent wedi anghofio amdano. Roedd y

gweithgaredd yn gorfodi'r disgyblion i alw ndl ar y wybodaeth roeddent wedi dysgu yn y gwersi cyn er mwyn ei gyflawni.

Enabraifft darluniadol 2

Gwaith Dosbarth Yr ugeinfed o Dachwedd

Mesur (3)- Lefel 5

Cychwynnwr: a) Beth yw 7.8m mewn cm?

b) Beth yw 9440mm mewn m?

Nod: Amcangyfrif uchder

Mae'r enghraifft uchod yn weithgaredd defnyddiais yn ystod gwers gyda dosbarth Blwyddyn 8 gallu canolog. Yn'y bocs glas, rhod dais gwestiynau fel cychwynnwr a oedd yn rhan
o'r wers flaenorol. Mae adran mathemateg fy ysgol lleoliad yn defnyddio cychwynwyr fel hyn er mwyn atgofio ar wybodaeth bwysi g o'r wers ddiwethaf a hefyd dealltwriaeth sy'n
angenrheidiol ar gyfer y wers sydd i ddod. Hefyd dywed fy nhiwtor prifysgol bod hyn yn ffordd dda o ddihuno meddyliau'r disgy blion ar ddechrau'r wers. Roedd hyn yn dasg
effeithiol ac angenrheidiol ar gyfer y wers yma oherwydd roedd yn paratoi'r dosbarth ar gyfer cynnwys y wers, sef i amcangyfr ifo uchder. Roedd hyn yn ffordd dda o alw ar

wybodaeth flaenorol y disgyblion ar gyfer y wers.

Enghraifft ddarluniadol 3

Defnyddiais yr enghraifft uchod o fewn gwers gyda dosbarth Blwyddyn 10 gallu uchel. Roedd y gweithgaredd gr wp yma'n ffocysu ar ddefnyddio trigonometreg o fewn siapau 3D. Dewisais i baratoi'r

gweithgaredd yma er mwyn gorfodi'r disgyblion i alw ar y wybodaeth roeddent wedi dysgu yn y gwersi blaenorol a defnyddio hyn er mwyn ateb y cwestiwn. Penderfynais i neud y gweithgaredd yma

oherwydd roeddwn i a fy mentor yn trafod bod hyn yn dasg ddelfrydol i't dosbarth er mwyn adolygu beth roeddent wedi neud yn 'y gwersi blaenorol ac i wneud y dysgu yn fwy hwyl. Gweithiodd y

dasg yn dda oherwydd roedd yn gofyn i'r disgyblion i ddewis pa wybodaeth o'r gwersi blaenorol roedd angen er mwyn datrys y br oblem.

Adfyfyriad Beirniadol

Bu'r myfyrdod beirniadol yma'n ffocysu ar dair egwyddor ar gyfer dysgu a gyhoeddwyd gan Donaldson (2015) yn ei gwricwlwm newydd. Dywed Donaldson (2015, tud. 63) bod elfennau o addysgu da’n gallu cael eu cynnwys mewn nifer o ffurf megis; dealltwriaeth bynciol a

methodolegol, sgiliau dosbarth da, dealltwriaeth o'r ffactorau cymdeithasol a seicolegol sy'n dylanwadu ar ddysgu ynghyd a'r gallu i gyffroi ac ysbrydoli plant i eisiau dysgu ac i ddysgu’n annibynnol. Mae Donaldson yna yn datgan 12 egwyddor addysgeg sy'n ffocysu ar

addysgu a dysgu da. Penderfynais i ganolbwyntio ar yr egwyddorion ar gyfer asesu ar gyfer dysgu, cyfrifoldebau trawsgwricwlaidd ac adeiladu ar wybodaeth a phrofiadau blaenorol ac ennyn diddordeb. Dewisais yr egwyddor am asesu ar gyfer dysgu oherwydd mae asesu ar

gyfer dysgu yn ddull pwysig o fewn y dosbarth, fel pwysleisiwyd gan Jones (2005, tud. 2), lle ddywed bod hyn yn strategaeth sydd wedi'i phrofi sy'n helpu athrawon i gyrraedd heriau pwysig ac yn un effeithiol iawn os wedi'u gweithredu’'n gywir. Roedd yn bwysig i mi ddewis yr

egwyddor ar gyfer cyfrifoldebau trawsgwricwlaidd oherwydd mae’n agwedd allweddol o't cwricwlwm newydd. Mae sicrhau bod sgiliau llythrennedd, rhifedd a chymhwysedd digidol yn cael eu datblygu ar draws pob maes dysgu yn bwysig iawn. Yn olaf, rwyf wedi dewis yr

egwyddor am adeiladu ar brofiadau a gwybodaeth flaenorol ac ennyn diddordeb, gan gredaf fod hyn yn agwedd bwysig o ddysgu plant. Fel byddaf yn trafod, mae’r egwy yma’n pwysleisio bod defnyddio gw a phrofiadau a ddysgwyd yn flaenorol yn gallu cefnogi

dysgu'n effeithiol a gwneud dysgu’n fwy perthnasol. Yn debyg, mae sicrhau bo'r gweithgareddau’'n ennyn diddordeb yn gwneud i'r disgyblion gweld pwrpas i'w dysgu nhw, sy'n golygu byddent yn ymrwymo mwy o fewn gwersi.

Defnyddiwyd yr egwyddor asesu ar gyfer dysgu yn aml o fewn addysgeg er mwyn asesu dealltwriaeth disgyblion yn gyson. Dywed Donaldson (2015, tud. 67-68) bo'r dull asesu ar gyfer dysgu yn darparu adborth aml ac ystyrlon ynghyd & mewnwelediad i'r effeithlonrwydd o

ddysgu. Soniwyd hefyd bo’r dull yn gorfodi athrawon i addasu steil addysgu ac adnoddau i gwrdd ag anghenion unigolion gwahanol. Mae'r syniad yma gan Donaldson (2015) yn cyd-fynd gyda beth ddywed Jones (2005, tud. 5), lle amlinellir bod asesu ar gyfer dysgu yn

hysbysu dysgwyr o’u cynnydd ac yna yn eu hawdurdodi i weithredu i wella'u perfformiad. Mae asesu ar gyfer dysgu yn digwydd yn aml ac yn rhan naturiol o addysgeg a gwersi da. Mae Bell a Harris (2013, tud. 87-88) yn amlinellu’r pwynt yma trwy ddweud bod athrawon yn

ceisio asesu dysgu yn gyson wrth addysgu, trwy ofyn cwestiynau uniongyrchol a derbyn cyfathrebiadau di-eiriol oddi wrth ddysgwyr. Hefyd dywed am ddwy agwedd eang sy'n ffurfio ffocws o asesu; y dysgwyr a'r adnoddau casglwyd er mwyn helpu dysgu. Mae'r gosodiad

yma’n awgrymu bod gosod tasgau a chynnal trafodaethau dosbarth sy’'n cynnwys y dysgwyr yn hanfodol o bwysig er mwyn asesu ar gyfer dysgu. Atgyfnerthir y pwynt yma gan Jones (2005, tud. 6), lle ddywed bod gweithgareddau asesu yn aml yn cael eu disgrifio fel ymarfer

dosbarth. Dywed bod athrawon yn gosod tasgau, gweithgareddau a chwestiynau ac yna yn gwneud beirniadaethau ar ddealltwriaeth a gwybodaeth y dysgwyr. Parhaodd trwy ddweud, bo'r beirniadaethau yma ar berfformiad y dysgwyr yn eithaf naturiol yn ystod gwersi, yn

gofyn am ddeialog dwyffordd, gwneud penderfyniadau a chyfathrebu. Pwynt pwysig datganwyd oedd dylai athrawon gofyn i'w hunain ar ddiwedd pob gwers, “Beth ydy'r dysgwyr yn gwybod nawr nad oeddent yn gwybod ar ddechrau’r wers”. Gall ddweud bo'r cwestiwn yma'n

sail ar gyfer asesu ar gyfer dysgu. Er nid dim ond cyfrifoldeb yr athro yw asesu ar gyfer dysgu, fel mae Huddleston ac Unwin (2007, tud. 191) yn datgan, asesu ar gyfer dysgu yw lle mae myfyrwyr ac athrawon yn dyweddio mewn menter gydweithredol i wella profiadau dysgu'r

myfyrwyr a hefyd gwella addysgeg a’r cymorth rhoddir gan athrawon. Er mae rhaid ystyried y cymhlethdod rhwng asesu ar gyfer dysgu ac asesu o ddysgu. Dywed Jones (2005, tud. 1) bod asesu o ddysgu wedi'i synfyfyrio mewn meddyliau'r proffesiwn am nifer o flynyddoedd

er mwyn cyrraedd anghenion cyrff gwobrwyo. Parhaodd trwy ddweud, gall asesu o ddysgu difrio 0 addysgeg dosbarth effeithiol a gwrthod rhoi adborth ar benderfyniadau asesu i ddysgwyr ar eu perfformiad er mwyn gwella eu gwaith. Hefyd mae Shuici (2016, tud. 85-86) yn

trafod cyfyngiad i asesu ar gyfer dysgu sy’n anghytuno gyda’r pwyntiau uchod. Dywed gall y dull o asesu ar gyfer dysgu bod yn un eithaf mecanyddol. Trafodir am dair rhan o roi adborth i ddysgwr; lle mae’r dysgwyr yn o ran eu dysgu, lle rydyn nhw'n mynd o ran eu dysgu a

beth sydd rhaid gwneud er mwyn cyrraedd yna. O waith Black a William (2009, dyfynnwyd gan Shuici (2016)) a enwyd yn “Developing the Theory of Formative Assessment” daeth y prosesau yma. Disgrifiwyd y dull yma fel “closing the learning gap”. Y broblem amlinellwyd

oedd caniateir y disgyblion ymreolaeth drefniadol yn unig, lle anogir i ddeall eu lefel o gyrhaeddiad a'r camau disgwyliedig nesaf. Gall y dull yma o asesu ar gyfer dysgu codi’r peryg o waredu'r her o ddysgu, y datblygiad o ymreolaeth disgyblion a dod yn gyfres o dechnegau

hyfforddi er mwyn cyrraedd targedau ac i wella lefelau academaidd.

Mae’r enghreifftiau darluniadol o fy ymgais i ddatblygu ar yr egwyddor asesu ar gyfer dysgu yn dangos fy mod wedi gwneud cynnydd yn fy ymwybyddiaeth o bwysigrwydd yr egwyddor yma. Mae'r enghreifftiau'n awgrymu fy mod wedi asesu ar gyfer dysgu'r disgyblion trwy

ddefnyddio amrywiaeth o weithgareddau yn ystod fy ngwersi. Mae’r enghraifft gyntaf (gweler enghraifft ddarluniadol 1) yn dangos gweithgaredd defnyddiais a oedd yn effeithiol iawn yn gwneud y disgyblion yn ymwybodol o gynnydd eu hunain yn ystod y wers. Roedd hyn yn

enghraifft o beth ddywed Broadfoot et al (1999, tud. 5), sy’'n trafod bod rhaid i asesu ar gyfer dysgu cynnwys y myfyrwyr, felly ’'w ddarparu gyda gwybodaeth am sut maent yn gwneud ac i arwain eu hymdrechion nhw. Mae hyn hefyd yn cyd-fynd gyda beth ddywed Jones

(2005, tud. 5) uchod, lle mae asesu ar gyfer dysgu yn hysbysu dysgwyr o'u cynnydd. Mae'r ail enghraifft (gweler enghraifft ddarluniadol 2) yn dangos fy mod i wedi profi gweithgaredd arall sy'n asesu ar gyfer dysgu. Y brif agwedd am yr enghraifft yma yw galluogwyd i mi

gwestiynu dealltwriaeth y dosbarth yn fwy effeithiol. Roedd hyn yn gyfle i mi ddatblygu fy sgil o gwestiynu, sy'n un o'r dulliau mwyaf cyffredin o wirio dealltwriaeth dysgwyr yn 6l Jones (2005, tud. 10). Hefyd dywed bod rhaid i athrawon adolygu beth sy’'n cael ei ddysgu yn

ystod gwersi er mwyn cynllunio am y cynnwys o gwestiynu felly. Roedd y gweithgaredd yn galluogi i mi wneud hyn yn effeithiol oherwydd roeddwn yn cwestiynu yn seiliedig ar y wybodaeth roeddwn yn derbyn o ddealltwriaeth y disgyblion. Er yn ystod y gweithgaredd yma,

roeddwn yn dewis pwy oedd yn ateb cyn i mi ofyn y cwestiwn, a dywed Jones (2005, tud. 12) yn ei strategaeth dosraniad cwestiynu bod rhaid cynnig y cwestiwn i'r holl ddosbarth, seibio, ac yna enwi disgybl i ateb y cwestiwn. Mae'r drydedd enghraifft (gweler enghraifft

ddarluniadol 3) yn dangos i edd arall a dd yn aml gan yr ysgol er mwyn asesu ar gyfer dysgu. Rwyf wedi bod yn defnyddio’r gweithgaredd yma’n aml iawn yn ystod fy ngwersi oherwydd mae’'n ddull hawdd a chyflym o gasglu

gwybodaeth am ddealltwriaeth y dosbarth. Dywed Andersson a Palm (2017, tud. 114) bod defnyddio gweithgaredd byrddau gwyn bach yn system oll-ymateb sy’'n darparu g am ddysgu pob dysgwr yn ystod gwers i athro ac felly'n datrys y broblem o gasglu

gwybodaeth am bob disgybl o fewn dosbarth mawr.

Mae sicrhau bod athrawon yn cyflawni eu cyfrifoldebau trawsgwricwlaidd yn bwysig iawn, yn enwedig nawr yn sgil y cwricwlwm newydd. Un o egwyddorion addysgeg Donaldson yw bod dysgu ac addysgu da yn aml yn atgyfnerthu Cyfrifoldebau Trawsgwricwlaidd, yn cynnwys

llythrennedd, rhifedd a chymhwysedd digidol, ac yn darparu cyfleoedd i'w hymarfer. Rhoddir blaenoriaeth yn barod i lythrennedd a rhifedd yng nghwricwlwm Cymru ar hyn o bryd trwy’r Fframwaith Llythrennedd a Rhifedd (Donaldson, 2015, tud. 39). Dywed bod llythrennedd

yn 1ol sylfaenol o iaith a meddwl. Sonnir bod plant a phobl ifanc angen y cyfle i esbonio meddwil, archwilio a thrafod syniadau a defnyddio sgiliau iaith ar lefel addas. Mae Donaldson (2015, tud. 39) hefyd yn awgrymu bod llythrennedd yn briodas rhwng sgiliau iaith a sgiliau

pynciol. Mae'r UNRWA (2013, tud. 4) yn ymhelaethu ar y pwynt blaenorol trwy drafod am 3 prif nod o ddysgu ac addysgu llythrennedd ar draws y cwricwlwm. Dywed dylai lledu a gwella meistrolaeth plant o sgiliau llythrennedd trwy ddarparu amryw o wahanol gyd-destunau er

mwyn defnyddio ac ymarfer y sgiliau yma. Hefyd bu'n galluogi i adnabod y sgiliau llythrennedd sy’'n ganolog i bwnc penodol er mwyn cefnogi dysgu plant. Datganodd Donaldson (2015, tud. 39) bod rhifedd yn cynnwys sgiliau rhifyddeg a thrin data. Pwysleisir bod cymhwysedd

mewn rhifedd yn angenrheidiol ar gyfer bywoliaeth a gwaith annibynnol. Mae’r UNRWA (2013, tud. 22) yn atgyfnerthu’r pwynt blaenorol trwy ddweud mai bod yn rhifog yn galluogi i berson i weithredu mewn bywyd pob-dydd a chyfrannu’n effeithiol tuag at y gymdeithas. Mae

bod yn rhifog hefyd yn sgil sylfaenol pwysig sy'n treiddio pob agwedd o fywyd. Mae hyn yn cyd-fynd gyda beth gyhoeddwyd gan Lywodraeth Cymru (2012), Y Fframwaith Cenedlaethol Rhifedd. Dywed bod rhifedd yn sgil allweddol mewn bywyd ac mae rhaid i ddysgwyr gallu

mynegi'r sgil yma ar draws y cwricwlwm mewn gwahanol feysydd pynciol, ac o fewn cyd-destunau bywyd-go-iawn. Hefyd bod mathemateg yn rhan o rifedd, ond i fod yn rhifog, golygir y gallu i fynegi rhai o'r sgiliau mathemategol yma o fewn nifer mwy o gyd-destunau nag o

fewn gwersi mathemateg ac ar draws nifer o feysydd pynciol (Llywodraeth Cymru, 2012, tud. 2). Maent yn gwahaniaethu rhwng mathemateg a rhifedd trwy ddiffinio rhifedd fel adnabod a mynegi sgiliau rhesymu rhifyddol er mwyn datrys problem a chynnal gweithdrefnau

rhifyddol sy’'n galluogi pobl i weithio allan a dangos eu datrysiadau. Dywed Donaldson (2015, tud. 39) bod cymhwysedd digidol yn chwarae rél bwerus mewn bywydau plant a phobl ifanc, ar gyfer cyfathrebu, rhwydweithio, gwybodaeth, hamdden ac adloniant ynghyd ag

amrediad cynyddol o gymhwysiad addysgiadol. Mae'r gallu i ddefnyddio technoleg ddigidol yn greadigol yn nodwedd gyffredin sy'’n cynyddu yn y gweithle modern. Mae hyn yn cyd-fynd gyda beth ddywed Llywodraeth Cymru (2018, tud. 2) yn eu hadroddiad am y fframwaith

cymhwysedd digidol yng Nghymru, lle drafodwyd bod set o sgiliau, gwybodaeth ac agweddau sy'n galluogi defnydd hyderus, creadigol a chritigol o dechnolegau a systemau yw cymhwysedd digidol.

Ary cyfan, rwyf wedi gwneud cynnydd mawr yn fy nghyflawniad o fy nghyfrifoldebau trawsgwricwlaidd o fewn fy ngwersi. Gan fy mod yn dysgu mathemateg, mae cyflwyno rhifedd mewn i gynnwys fy ngwersi yn haws nag o fewn pynciau eraill. Dangosais hyn trwy baratoi

amrywiaeth o weithgareddau a oedd yn cynnwys rhifedd. Mae enghraifft ddarluniadol 2 yn dangos tasg datrys problem gwaith gnvp a oedd yn cynnwys cwestiwn cyn-bapur arholiad rhifedd. Mae hyn yn ddewis da o weithgaredd rhifedd, yn enwedig gyda dosbarthiadau

Blynyddoedd 10 ac 11. Fel dywed adroddiad gan National Numeracy (2019, tud. 23) bod rhaid cysylltu mathemateg gyda bywyd go iawn er mwyn dangos bod ganddo bwrpas. Sicrheais fy mod wedi cyflawni hyn trwy ddewis tasgau/gweithgareddau sy’n ymwneud gyda

bywyd go iawn, er enghraifft yn yr ail enghraifft, mae'r dasg wedi cysylltu gyda siocled Dairy Milk. Roedd paratoi'r dasg yma'n rhoi'r cyfle i ddisgyblion y dosbarth i gael y profiad o ateb cwestiwn rhifedd heriol fel gnip, ac felly'n amlygu nhw i ddatblygu eu rhifedd ymhellach.

Rwyf hefyd wedi ceisio cynnwys gweithgareddau sy’'n hyrwyddo datblygiad Ilythrennedd disgyblion. Awgrymodd Miller (1993, dyfynnwyd gan Steinhilber (2011, tud. 9)) dylai athrawon mathemateg cysylltu iaith gyfarwydd, cyd-destunau bywyd go iawn, iaith fathemategol

ffurfiol a thriniaeth symbolaidd wrth integreiddio mathemateg a llythrennedd. Dangosais y pwyntiau yma trwy'r enghraifft gyntaf (gweler enghraifft ddarluniadol 1) oherwydd roedd y disgyblion yn cyfathrebu a chydweithio er mwyn datrys y problemau. Hefyd roedd rhaid iddynt

ddarllen a deall y termau mathemategol er mwyn datrys y broblem. Roedd y gweithgaredd yma yn gofyn iddynt yna ail-drefnu’r llythrennau er mwyn darganfod y geiriau coll, felly'n datblygu llythrennedd cyffredinol y disgyblion. Roedd y dasg yma'n effeithiol oherwydd

derbyniais nifer o gwestiynau gan y disgyblion am beth oeddent fod neud, felly'n dangos eu bod naill ai heb ddarllen neu heb ddeall y cwestiwn. Golygir bod rhaid iddynt ddatblygu ar yr agwedd yma o’'u dysgu yn fwy. Mae'r drydedd enghraifft ddarluniadol yn dangos

gweithgaredd a oedd yn cynnwys cymysgedd o rifedd a llythrennedd. Fel dywed yn flaenorol gan Donaldson (2015, tud. 39) lle bod llythrennedd yn briodas rhwng sgiliau iaith a sgiliau pynciol. Mae'r enghraifft yma'n dangos yr angen am sgiliau iaith a sgiliau mathemategol

wedi'u cydblethu er mwyn datrys y broblem. Defnyddiais gwestiwn cyn-bapur a oedd yn defnyddio termau mathemategol cymhleth sy'n galluogi datblygiad o sgiliau llythrennedd mathemategol. Ar y llaw arall, doeddwn heb ddefnyddio gweithgaredd a oedd yn cyflawni fy

nghyfrifoldeb o ddatblygu cymhwysedd digidol. Roedd hyn oherwydd ni chredais fod cynnal gweithgaredd cymhwysedd digidol yn berthnasol wrth addysgu’r themau penodol addysgais. Er hyn, mae rhaid i mi gynnwys mwy o gysyllitiad i ddatblygu cymhwysedd digidol o fewn

fy ngwersi.

Un egwyddor arall cyhoeddwyd gan Prof. Graham Donaldson oedd bod dysgu ac addysgu da yn golygu gosod tasgau a dewis adnoddau sy’n adeiladu ar wybodaeth a phrofiad blaenorol ac yn dyweddio diddordeb (Donaldson, 2015, tud. 67). Ymhelaethwyd trwy ddweud bod

plant a phobl ifanc yn cyrraedd ysgol gyda gwahanol ddyheadau, diddordebau a phrofiadau ac felly byddent yn ymdrin & dysgu mewn ffordd ei hunain. Mae Campbell a Campbell (2009, tud. 1) yn cytuno gyda hyn, dywedon nhw fod disgyblion o unrhyw oedran yn dod &

chredoau a phrofiadau bywyd ac academaidd i'r dosbarth sy'n dylanwadu ar sut maent yn dysgu. Dywedon hefyd bod gwybodaeth flaenorol yn hwyluso dysgu trwy greu bachau meddyliol sy’n angori cysyniadau addysgol. Mae'r pwyntiau uchod yn awgrymu bod cysylltu gyda

gwybodaeth a phrofiadau blaenorol yn bwysig er mwyn hwyluso dysgu'r disgyblion yn fwy effeithiol. Er, mae Campbell a Campbell (2009, tud. 1) yn datgan pwynt pwysig sy'n gwrthwynebu'r uchod, lle gall y ddealltwriaeth o gynnwys newydd gael ei wrthwynebu os mae’'n

gwrthdaro gyda cham-wybodaeth cynfodol disgyblion. Awgrymir bod rhaid i athrawon bod yn ofalus wrth ddewis tasgau neu adnoddau sy'n ysgogi gwybodaeth a phrofiadau blaenorol. Mae'n bwysig bod disgyblion yn teimlo fel bod pwrpas i'w haddysg nhw. Mae Gravoso,

yd bod eu hamgylchedd dysgu yn darparu cyfleoedd i adeiladu ar wybodaeth eu hun, dysgu yng nghydweithrediad ag eraill a

Pasa a Mori (2002, tud. 288) yn amlinellu bod disgyblion yn fwy tebygol o feddwl bod dysgu yn ddatblygiad o yntiau a chydweithio os di

dyweddio mewn gweithgareddau sy'n berthnasol i'w bywydau nhw. Dywedon os fydd disgyblion yn teimlo bo’r amgylchedd dysgu yn un sy’n hybu amsugniad o wybodaeth, maent yn debygol o feddwl bod dysgu'r un peth a dderbyniad o wybodaeth a defnyddio dull arwynebol

o ddysgu. Mae'r Adran Addysg y Dalaith Queensland (2002, dyfynnwyd gan Campbell a Campbell (2009, tud. 9)) yn cyfeirio at ddysgu “high connection” a “low connection”. Mae'r cysylitiad uchel yn rhoi’r cyfle i ddisgyblion i gysylltu eu gwybodaeth flaenorol i'r topigau, sgiliau

a galluoedd a gyfeiriwyd yn y dosbarth. Mae'r cysylitiad dysgu isel yn cyflwyno gwybodaeth newydd heb unrhyw ymchwiliad uniongyrchol neu benodol mewn i wybodaeth gefndirol y disgyblion. Anogir addysgwyr Queensland i addysgu’n gynhyrchiol trwy dynnu ar wybodaeth

gefndirol disgyblion.

Yn fy ngwersi hyd yn hyn, rwyf wedi dangos y gallu i ddewis tasgau ac adnoddau sy’n adeiladu ar wybodaeth a phrofiadau blaenorol yn aml trwy gydol fy mhrofiad mor belled. Mae'r enghreifftiau darluniadol o dan yr adran yma yn dangos yr amrywiaeth o ddulliau defnyddiais

er mwyn datblygu'r egwyddor yma o fy addysgeg. Mae'r enghraifft ddarluniol cyntaf yn dangos fy nghreadigrwydd i baratoi gweithgaredd a oedd yn adeiladu ar wybodaeth y gwersi blaenorol ynghyd ag ennyn diddordeb y disgyblion. Sicrheais bo'r dasg yn berthnasol i rywbeth

a oedd yn boblogaidd ar y teledu ar yr adeg hynny, felly'n gallu ennyn diddordeb y disgyblion. Gweithiodd y dasg yn dda oherwydd roedd wedi amlinellu a dangos faint roedd y disgyblion yn gallu cofio o'r gwersi blaenorol yn dda. Roedd hyn yn amlwg oherwydd roedd llawer

yn gofyn am gymorth am rai o'r termau mathemategol roeddent wedi anghofio amdano. Roedd y gweithgaredd yn gorfodi'r disgyblion i alw nél ar y wybodaeth roeddent wedi dysgu yn y gwersi cyn er mwyn ei gyflawni. Yn yr ail enghraifft ddarluniadol, rhoddais gwestiynau fel

cychwynnwr a oedd yn rhan o'r wers flaenorol. Mae adran mathemateg fy ysgol lleoliad yn defnyddio cychwynwyr fel hyn er mwyn atgofio ar wybodaeth bwysig o'r wers ddiwethaf a hefyd yn galw ar y ddealltwriaeth sy'n angenrheidiol ar gyfer y wers sydd i ddod. Mae

gweithgareddau fel hyn ar ddechrau gwersi yn helpu dihuno meddyliau’r disgyblion ar gyfer y wers. Roedd Rosenshine (2012, tud. 13) wedi darganfod yn ei ymchwil bo’r athrawon mwyaf effeithiol wedi deall y pwysigrwydd o ymarfer, a dechreuon nhw eu gwersi gydag

adolygiad o ddefnydd blaenorol am ryw bump-i-wyth munud. Roedd y dasg yma yn effeithiol oherwydd roedd wedi paratoi'r dosbarth ar gyfer cynnwys y wers. Roedd hyn yn ffordd dda o alw ar wybodaeth flaenorol y disgyblion ar gyfer y wers ac rwyf wedi bod yn defnyddio’r

gweithgaredd yma’'n aml ar ddechrau fy ngwersi oherwydd hyn. Mae’r drydedd enghraifft (gweler enghraifft ddarluniadol 3) eto yn atgyfnerthu’r pwyntiau uchod. Gweithgaredd arall a oedd yn adeiladu ar wybodaeth flaenorol, a ddefnyddiwyd mewn cyd-destun bywyd go iawn

a oedd yn ennyn diddordeb y disgyblion. Dywed fy mentor dosbarth bydd gweithgaredd grvp fel yn yr enghraifft yma yn dod ag elfen o fwynhad i'r disgyblion ynghyd ag atgofio gwaith o wersi blaenorol. Credaf rwyf wedi datblygu fy mhrofiad o weithredu'r egwyddor addysgeg

yma'n dda yn ystof fy mhrofiad hyd yma. Mae’r enghreifftiau uchod yn dangos yr amrywiaeth o dasgau rwyf wedi paratoi er mwyn sicrhau eu bod nhw'n adeiladu ar wybodaeth a phrofiad blaenorol ac ennyn diddordeb.

Mae fy nghynnydd yn y tair egwyddor addysgeg wedi bod yn dda, er mae lle ar gyfer gwelliant. Wrth ganolbwyntio ar yr egwyddor cyntaf drafodais, asesu ar gyfer dysgu, un agwedd mae rhaid i mi wella arno yw fy nghwestiynu. Fel amlinellais yn barod, mae cwestiynu yn

chwarae rhan bwysig o asesu ar gyfer dysgu fel cyfle i gasglu gwybodaeth am ddealltwriaeth y dysgwr. Yn fy mhrofiad hyd yma, wrth gwestiynu’r disgyblion, rwyf wedi bod yn gofyn am atebion yn syth, heb adael amser iddynt feddwl am yr ateb yn gyntaf. Mae Black et al

(2004, tud. 11) yn awgrymu bod gofyn cwestiynau a derbyn atebion yn syth ar 6 yn awgrymu bo’r cwestiynau ond yn gofyn am ffeithiau o'r cof, felly mae'r deialog yn arwynebol. Rhoddwyd enghraifft o athro yn crynhoi'r effeithiau o’i ymdrechion i wella’r ddeialog cwestiwn ac

ateb yn ei dosbarth. Dywed ei bod yn defnyddio steil mwy rhyngweithiol yn y dosbarth ac yn gorfodi i'r disgyblion i weithio tuag at ddatrys atebion enghreifftiol eu hunain. Dywed hefyd bod dull dim-dwylo yn helpu, er credaf fod hyn yn hollol ddibynnol ar y math o ddosbarth

addysgir. Mae defnyddio dull dim-dwylo gyda dosbarth disgybledig yn un werthfawr iawn, er gyda dosbarth sydd gyda phroblemau ymddygiad, bydd dull dwylo lan yn gweithio'n well. Y pwynt olaf pwysleisiwyd oedd bod amgylchedd cefnogol yn bwysig er mwyn sicrhau bo'r

disgyblion yn gyfforddus wrth gynnig atebion. Mae’n amlwg bod rhaid i mi wella ar gynnwys mwy o gymhwysedd digidol o fewn fy ngwersi. Doeddwn ddim yn sicr pryd i gyflwyno gweithgareddau mathemategol trwy ddefnyddio technoleg gwybodaeth. Mae canlyniadau

astudiaeth Papadakia, Kalogiannakia a Zarania (2016, tud. 249) yn awgrymu bod defnyddio cyfrifiaduron a thabledi i addysgu mathemateg yn cael effaith positif ar ddatblygiad o gymhwysedd mathemategol.

